
وەرزشكاران لە پشتگیری كردنی 

لەگەڵ ئەوەی لە ئێستادا بەشێكی شارەكانی ناوچە جێناكۆكانی كوردستان لە ژێر چنگی چەكدارانی تیرۆرستی 
داعش دەرهێنراون، بەڵام ژمارەیەك لە گوندەكانیش ماون رزگار بكرێن رۆژ بە رۆژیش پشتیوانی كردن لە هێزەكانی 
پێمشەرگەی كوردستان درێژەی هەیە و هاووڵاتیانی كوردستان بە هەموو چین و توێژەكانەوە بەرەو سەنگەرەكانی 
بەرگری دەچن لە بەرەكانی جەنگ لە دژی تیرۆرستان چینی وەرزشكارانیش تا دێت پشتگیرییەكانیان زیاتردەكەن 

بۆ پێشمەرگە قارەمانەكانی كوردستان.

دانا جومعە سەرۆكی لقی هەولێری 
یەكێتی������ی لەش������جوانیی هەولێ������ر 
وەرزشكارانی  وەكو  ئێمە  گوتی: 
لەش جوانی لە ش������اری هەولێر 
دەتوانین هەم������وو كات بەرگری 
ل������ە خاكی پیرۆزی كوردس������تان 
بكەن و شان بە شانی پیشمەرگە 
قارەمانەكانی كوردستان ئامادەین 
چەك هەڵگرین و بچینە بەرەكانی 
پێش������ەوەی بەرگ������ری لە خاكی 

پیرۆزی كوردستان.   

محەمەد حمە خان سەرپەرشتیاری تیپی تۆپی پێی یانەی 
بروس������ك گوتی: خزمەت كردنی پێش������مەرگەكانی كوردستان 
ئەركێكی نیش������تمانی و ئاین������ی و نەتەوەیی������ە، ئێمەش وەكو 
وەرزشكاران لە یانەی بروس������ك ئامادەین هەمووكات بەرگری 
لە خاكی پیرۆزی كوردس������تان بكەین، هەر چەندە تاكو ئێستا 
بەفەرمی بە ئێمەیان رانەگەیاندووە كە بچینە بەرەكانی جەنگ، 

بەڵام ئێمە هەموو كات ئامادەیی خۆمان نیش������انداوە بۆئەوەی 
پاڵپشتی پێشمەرگەی كوردستان بین لە هەموو سەنگەرەكانی 
بەرگری لە هەرێمی كوردستان، هیچ كات رێگە نادەین دەستی 
ڕەش������ی تیرۆرستان لەسەر بس������تێك لە خاكی كوردستان نزیك 
بێتەوە، دەتوانین بەهەموو ش������ێوازێك پش������تگیری لە كوردستان 

بكەین و پێشمەرگەش زامنی مافەكانی ئێمەیە.

ناوبژیوان������ی  ق������ادر  ئەرس������ەلان 
نێودەوڵەت������ی تۆپ������ی پێی گوتی:  
ئێمە وەكو وەرزشكارانی شاری هەولێر 
هەم������وو كات ئامادەی������ن بۆ بەرگری 
كردن لە كوردستان، ئێمە خۆمان ئامادە 
ك������ردووە بچینە بەرەكانی جەنگ هەر 
كاتێك پێویست بكات، سەرو ماڵمان لە 
پێناوی خاكی پیرۆزی كوردستان بەخت 
دەكەین، هەر كاتێك داوامان لێ بكەن 
ئامادەین خوێنی خۆمان پێشكەش������ی 
كوردستان بكەین، بۆ پشتیگری كردن 
لە كوردستان وپێشمەرگەش هەڵمەتی 

خوێن بەخشینمان ئەنجامداوە.

شۆڕش������ڤان نامیق ناوبژیوانی نێودەڵەتی لە یاری باسكە 
لە وڵاتی بەریتانیاوە گوتی: ئێمە هەمووكات لە خزمەتین 
بۆ بەرگری كردن لە خاكی پیرۆزی هەرێمی كوردستان، 
هی������چ كات س������ڵ ناكەینەوە لە بس������تێك خاكی هەرێمی 
كوردستان، هەركاتێكیش هەرێمی كوردستان پێویستی بە 
ئێم������ە بێت دەگەڕێینەوەو دەچین������ە بەرەكانی جەنگ، لە 

وڵاتی بەریتانیاش سەبارەت بە هێرشكردنە سەر هەرێمی 
كوردس������تان ئێمە وەك������و رەوەندی ك������ورد گردبوونەوەمان 
ئەنجام������داوە لە دژی هێرش������ەكانی داعش و هەمووكات 
ئامادەی������ن بۆ خزم������ەت كردنی هەرێمی كوردس������تانی 
خۆشەویست، وەرزشكارانیش چینێكی گرنگی كۆمەڵگەن 

و دەتوانن بچنە بەرەكانی بەرگری لە كوردستان.

سیروان جەبار راهێنەری لاوانی پێشمەرگەی سلێمانی 
گوتی: من هەموو كاتێك وەكو وەرزش������كارێكی شاری 
هەڵەبج������ە ئامادەم لە پێناو كوردس������تان بەرگری بكەم، 
پاراس������تنی خاكی كوردس������تان ئەركی هەموو تاكێكی 
كوردە كە بەرگری لە كوردس������تان بكات، منیش وەكو 
وەرزش������كارێك ئامادەم خوێنی خۆم بەخت بكەم، هەموو 
كاتێكیش ئامادەم بچمە بەرەكانی پێشەوەی جەنگ، بۆ 
هەر هێرشێكی نەخوازراو بۆ سەر خاكەكەمان، پاراستنی 

خاكیش ئەركی هەموو هاووڵاتییەكی كوردستانە.

عبدالكەریم هاش������م یاریزانی بەرزكردنەوەی قورسایی 
هەڵب������ژاردەی عێراق گوتی: وەك������و یاریزانێك ئامادەم 
هەموو كاتێ������ك بەرگری لە خاكی پی������رۆزی خۆمان 
پێشمەرگەكانیش������مان دەكەین  ب������را  بكەین، هاوكاریی 
لەبەرەكانی جەنگ، منیش وەكو یاریزانێك بە خۆبەخش 
ناوم تۆماركردووە بۆ ئ������ەوەی بچمە بەرەكانی جەنگ 
و بەرگری لە كوردس������تان بكەم، چینی وەرزشكارانیش 
چینێك������ی كاران و هەمووم������ان بەیەك������ەوە خزمەتی 
پێشمەرگە بكەین و ئامادەین بچینە بەرەكانی جەنگ 

و خزمەتی خاكی پیرۆزی كوردستان بكەین.

گەش������ە دارا یاریزانی گۆڕەپ������ان و مەیدان لە یانەی 
س������ۆران گوتی: خزم������ەت كردنی پێش������مەرگە ئەركێكی 
سەرش������انی هەموومانە، ئێمەش خزمەتی كوردستان دەكەین 
بە هاوكاری كردنی برا پێشمەرگەكانی كوردستان، هەركاتێك 
پێشمەرگە لە هەر شوێنێكی كوردستان پێویستی بە ئێمە بێت 
بچینە بەرەكانی جەنگ، خزمەت كردنی پێش������مەرگەكانی 
كوردس������تان پیرۆزترین ئەركە، داوا لە هەموو وەرزشكارانی 
شارەكانی كوردستان دەكەین بۆ خزمەت كردنی پێشمەرگە 
و بچینە بەرەكانی بەرگری لە خاكی پیرۆزی كوردس������تان، 

شانازییەكی گەورەیە بچینە بەرەكانی جەنگ.

س������ۆنیا تەها كچە یاریزانی تیپی شەترەنجی یانەی 
پێشمەرگەی سلێمانی گوتی: من وەكو كچە یاریزانێك 
بە ش������انازی لە خزمەتی خاك و وڵاتەكەمم هەر كاتێك 
پێویس������ت بكات ئامادەین بۆخزمەت كردن، ڕەنگە من 
نەتوان������م بچمە بەرەكانی جەنگ، بەڵام ئامادەم هەموو 
هاوكارییەك������ی برا پێش������مەرگەكانی خۆمان بكەین لە 
س������ەنگەری بەرگری لە كوردس������تانی خۆشەویست و 

نەهێڵین هیچ دەستێكی ڕەش خاكمان داگیر بكات.

هەردی محەمەد یاریزانی تیپی س������ەرمێزی یانەی 
س������لێمانی گوتی: من وەكو كوڕە یاریزانێكی ش������اری 
س������لێمانی ئامادەم بچمە بەرەكانی جەنگ و شانازی 
بە پێش������مەرگە بوونەوە دەكەم، هەم������وو كاتێكیش ئێمە 
پێش������مەرگەین بۆ پاراس������تنی كوردستان و شەڕ بكەین 
لەس������ەر بس������تێكی خاكەكەم������ان، خوێنم������ان داوە بە 
بریندارەكانی س������ەنگەری بەرگری، خزمەت كردنی برا 
پیش������مەرگەكانمان بە هەر جۆرێك بێت من بەخزمەتی 
مەزنی دەزانم و پێویس������تە هەموو لایەك پش������تگیریی 

پێشمەرگە بكەین دەچینە بەرەكانی جەنگ .

كەیوان محەمەد یاریزانی یانەی ئارارات لەم بارەیەوە 
گوتی: بە دڵ و بەگیان ئامادەم ئێستا بچمە بەرەكانی 
جەنگ و خزمەتی برا پێشمەرگەكانمان بكەین، هەرچەندە 
تاكو ئێستا بەفەرمی بە ئێمەیان رانەگەیاندووە، بەڵام لە 
داهاتوودا ئەگەر پێویست بكات دەمێنینەوە لە جەنگ 

و خزمەتی برا پێشمەرگەكانمان دەكەین.

سەڵاح حەس������ەن خەسرۆ سەرۆكی لێژنەی ئۆلۆمپی هەرێمی 
كوردستان بۆ گۆڤاری گوڵان گوتی: ئێمە وەكو وەرزشكاران 
هەموو كات ئامادەی������ی ئەوەمان تێدایە بۆ ئەوەی بەرگری 
لە خاكی پیرۆزی كوردس������تان بكەین، گوتیشی: هەر كات 
داوام������ان لێ بكەن ئێمە ئامادەین بچینە بەرگری لە خاكی 
پیرۆزی هەرێمی كوردس������تان بكەین، بەڵام ئێمە نامانەوێ 
ببینە ئەرك لەس������ەر پێش������مەرگە، بەڵام ه������ەركات لایەنی 
پەیوەنی������دار داوامان بكەن ئێمە ئامادەی������ن بچینە بەرەكانی 
جەنگ شان بەشانی برا پێشمەرگەكانی كوردستان خزمەت 

بكەین.

ئەحمەد ش������ەهاب یاریزانی تیپی بالەی یانەی هەولێر 
گوتی: من وەكو یاریزانێك و مامۆس������تایەك هەمووكات 
ئامادەم بچمە پێش������ەوەی بەرەكان������ی جەنگ و خزمەتی 
پێش������مەرگە قارەمانەكانی كوردس������تان بك������ەم، خزمەت 
كردنی پێشمەرگە بەپیرۆزترین ئەركی كوردایەتی دەزانم، 
هەركاتێك لە هەر ش������وێنێكی كوردس������تان پێویستیان بە 
تواناكانی من بێت ئامادەم خوێنم بۆ كوردس������تان بڕێژم و 

خۆم بۆ كوردستان بەخت بكەم.

بەسەرفرازی شانبەشانی گەلانی دیكەی ناوچەكەو جیهان 
ژیانێكی ئاسوودە بەسەربەرێت، بەڵام گەلی كورد بەدرێژایی 
مێژوو هەوڵی ئەوەی داوە كە ژیانێكی بەختەوەر وئاش������تیانە 
هەڵبژێرێت و ناحەزان و دوژمنانی گەلەكەمان لەدێر زەمانەوە 
لەهەوڵ������ی ئەوەدان رێگا بەكورد نەدەن بەئاس������وودەیی بژیت، 
گەل������ی كورد ژیان������ی خۆش دەوێت و لەهەم������وو بوارەكانی 
ژیان������دا، مرۆڤی لێهاتوو و بلیمەتی هەبووە بۆیە گەلەكەمان 
خاوەن كلتوورێكی زیندووە، ئەگەر ئاوڕێك لەمێژوو بدەینەوە 
پاڵ������ەوان و زانای ئایینی و ش������اعیر و هونەرمەند دەبینین، 
وەرزشیش یەكێكە لەو بوارانەی كە گەلی كورد شەیدای بوون، 
بایەخێكی زۆری پێدەدرێت، ژمارەی هاندەرانی وەرزش������یش 
لەهەرێمی كوردس������تان رادەبەدەرە، پێشمەرگە قارەمانەكانی 

كوردستانیش زۆربەیان وەرزشوانن یان شەیدای وەرزشن .
لەگەڵ دەس������تپێكردنی هێرشەكانی تیرۆرستانی داعش بۆ 
س������ەر سەروەریی هەرێمی كوردس������تان و بەرگریی شێرانەی 
پێشمەرگە قارەمانەكانی كوردستان، سەرجەم گەلی كوردستان 
بە دروشمی هەموومان پێش������مەرگەین پاڵپشتیی خۆیان بۆ 
هێزی پێشمەرگە دووپاتكردەوە، وەرزشوانیش بەهەمان شێوەی 
چین و توێژەكانی دیكەی كۆمەڵگەی كوردستان پشتگیریی 
خۆیان بۆ هێزی پێشمەرگە دووپاتكردەوە و ئامادەیی خۆیان 
نیشاندا خۆبەخشانە بچنە بەرەكانی جەنگ و شانبەشانی برا 
پێش������مەرگەكان بەرگری لەخاكی پیرۆزی كوردستان بكەن، 
وەرزشوانان ئەو راستییە دەزانن كە بزاڤی وەرزشی بۆ ئەوەی 
بەرەو پێش بچێت پێویس������تی بەژیانێكی ئ������ارام و بەختەوەر 

هەیە، بۆیە ئەگەر وڵاتێك لەژێر هەڕەشەدا بێت ئەوە وەرزش 
وەك بوارەكانی دیكەی ژیان كاریگەر دەبێت، وەرزش������وانانی 
كوردستان بەشانازییەوە سەیری داستانە بێ وێنەكانی هێزی 
پێش������مەرگە دەكەن ل������ە راوەدوونانی تاقمە تیرۆرس������تەكەی 
داعش، چونكە ئەو داس������تانانە ئەوەی بۆ جیهان س������ەلماند 
كەگەلی كورد بە بازووی رۆڵەكانی بەرگری لە وڵاتەكەی 
خۆی دەكات و جارێكی دیكە رێگا بە دوژمنان نادەن مافی 

ئازادیی ژیان لەگەلی كورد وەرگرنەوە .
لەم قۆناغەدا وەرزشوانانی كوردستان سەڕەرای پشتگیریی 
تەواو لە هێزی پێش������مەرگە پێویس������تە لەكاتی بەشداریكردن 
لەپاڵەوانێتییە نێودەوڵەتییەكان بە روح و فیداكاری پێشمەرگە 
بەشداری بكەن و هەوڵی ئەوە بدەن ئاڵای پیرۆزی كوردستان 
بەرز بكەنەوە چۆن پێش������مەرگە بەگیان و خوێنی خۆی ئەم 
ئاڵا پیرۆزە دەپارێزن، پێشمەرگە لەبەرەكانی جەنگەوە بەردەوام 
ئاگاداری هەواڵی وەرزشین چ لەسەر ئاستی كوردستان وەك 
نموونەیەك یارییەكەی یانەی هەولێر لەجامی یەكێتیی ئاسیا 
یان هەواڵی جیهانی وەك بەدواچوونی هەواڵی یانەكانی ریال 

مەدرید و بەرشلۆنە .
وەرزش������وانانی كوردس������تان جوانترین سڵاو دەنێرن بۆ هێزی 
پێش������مەرگەی كوردس������تان، ئەوانەی كە خاك و نیش������تمان 
لەبەرامب������ەر دوژمنان دەپارێزن و دووپاتیدەكەنەوە كە ئامادەن 
خۆبەخش������انە بچن������ە بەرەكان������ی جەنگ و پش������تگیری لە 

پێشمەرگە بكەن .

سڵاوی وەرزشوانان بۆ هێزی پێشمەرگەی كوردستان

لە چوارچێوەی یارییەكانی قۆناغی هەشتەمی جامی یەكێتیی ئاسیا بۆ تۆپی پێ، یانەی هەولێر لە وڵاتی ڤێتنام 
رووب������ەڕووی یانەی تی تی هانۆی ڤێتنامی ب������ووەوە، لەم یارییەدا هەولێرییەكان توانییان س������ەركەوتن تۆمار بكەن و 

یارییەكە بە ئەنجامی )1-0( گۆڵ ببەنەوە، گۆڵەكەش لە رێگەی یاریزان ئەمجەد رازی تۆمار كرا.
دەستەی كارگێڕیی یانەكە ئەم س������ەركەوتنەی كردە دیاری بۆ پێشمەرگە قارەمانەكانی كوردستان 
و جەختی������ان لەوە ك������ردەوە، كە رۆڵی یاریزانانی یانەی هەولێر لە گەیاندنی ناوی كوردس������تان و 
دڵخۆش������كردنی خەڵكی كوردس������تان زۆر گرنگە بۆیە بە بایەخەوە گش������ت یارییەكان ئەنجام 

دەدەن.
وا بڕیارە س������بەی سێشەممە یانەی هەولێر لە یاریی هاتنی پاڵەوانێتییەكە رووبەڕووی یانەی 

هانۆی ببێتەوە، كە یارییەكە لە یاریگەی سەیدا لە لوبنان ئەنجام دەدرێت.
ه������ەر لە درێ������ژەی یارییەكانی ئ������ەم پاڵەوانێتییە یانەی گیتچی ل������ە هۆنگ كۆنگ 
س������ەركەوتنێكی گەورەی لە دەرەوەی یاریگەی خۆی تۆمار كرد و بە ئەنجامی 
)4-2( گۆڵ لە یانەی ڤینتس������یهی ڤێتنامی بردەوە، بەم سەركەوتنەش یانەی 
كیتچی نزیكە لەس������ەركەوتن بۆ چوار گۆشەی زێڕین، هەروەها یانەی كوەیتی 
كوەیتی ل������ە نێو یاریگەی خۆیدا س������ەركەوتنێكی زەحمەتی تۆمار كرد و بە 
ئەنجام������ی )3-2( گۆڵ لە یانەی ئەریمای ئەندەنووس������ی بردەوە و هەردوو 
یانەی قادس������یەی كوەیتی و ح������ەدی بەحرێنی بە ئەنجامی )1-1( گۆڵ 

بەرانبەر بوون.
وا بڕیارە یارییەكانی چوونی ئەم پاڵەوانێتییە س������بەی سێش������ەممە 

ئەنجام بدرێت.

لە جامی یەكێتی ئاسیادا..

هەولێر دیارییەكی گەورەی پێشكەش بە 
پێشمەرگە قارەمانەكانی كوردستان كرد

